
Numri i lëndës: 2023:188831 

Datë: 26.12.2023 

Numri i dokumentit:     05121992 

 

P.nr.2023:188832 

NË EMËR TË POPULLIT 

 

GJYKATA THEMELORE NË FERIZAJ, Departamenti i përgjithshëm penal, 

gjyqtari Adem Shabani, me zyrtaren ligjore Arbelinda Tahiri, në lëndën penale kundër të 

pandehurit F.A., me vendbanim në fshatin ..., Komuna Ferizaj, për veprën penale vjedhje e 

shërbimeve nga neni 314 paragrafi 1  të KPRK-së, sipas aktakuzës së Prokurorisë Themelore në 

Ferizaj, me aktakuzë PP/II.nr.1032/2023 të dt.04.09.2023, pas mbajtjes së shqyrtimit fillestar, në 

praninë e prokurorit të shtetit Sadat Topalli,  dhe të pandehurit F.A. me datën 20.12.2023, mori 

dhe publikisht shpalli, ndërsa me datën 26.12.2023, përpiloi këtë: 

A K T G J Y K I M 

 Kundër të pandehurit: 

- F.A., me vendbanim në fshatin ..., Komuna Ferizaj, i lindur me ..., nga i ati Xh., e ëma  

H., e gjinisë D., ashkali, shtetas e Republikës së Kosovës, nuk ka të kryera së klasë të shkollës, 

nuk dinë shkrim dhe lexim, i pa punëi gjendjes së dobët ekonomike shfrytëzues i asistencës 

sociale i martuar prind i dhjetë(10) fëmijëve nr. personal ..., mbrohet në liri,- 

ËSHTË FAJTOR 

SEPSE:  

- Prej Me 14 Prill, në fshatin ..., Komuna Ferizaj, saktësisht në shtëpinë e tij, me qëllim 

të përvetësimit të sendeve të huaja të luajtshme e që vetit t’i sjellë përfitim pasuror të 

kundërligjshëm ka siguruar shërbime për të cilat e ka ditur se mundësohen vetëm me 

shkëmbim të kompensimit në atë mënyrë që gjatë një kontrolli të njësorit elektrik me numër ... 

nga zyrtarët e KEDS-it, kanë konstatuar se njësori elektrik ka qenë pa bllombë distributive  si 

dhe është hasur në lidhje direkët jashtë pikës matëse në rrjetin elektrik ashtu që energji 

elektrike e shfrytëzuar nuk është regjistruar, me këtë ka dëmtuar KEDS-in  në shumë prej 

510.24 €uro, 

- me të cilën ka kryer veprën penale Vjedhja e shërbimeve nga neni 314 par.1 të 

KPRK-së. 

Gjykata në bazë të nenit të lartcekur dhe neneve 4, 7, 17, 38, 46, 47, 48, 49, 69,70, 71,  të 

KPRK-së, si dhe neneve 358, 359, 360, 361, 364, 452 par.4, 460 të KPP-së Kodi i 

Procedurës Penale Nr.08/L-032),   e:  

G J Y K O N 

  Të pandehurit F.A., i shqipton dënimin me kusht me burgim në kohëzgjatje prej 4 (katër) 

muaj, i cili dënim nuk do te ekzekutohet në afat prej 1 (një) viti nga dita kur ky aktgjykim të 

merr formën e prerë, nëse i pandehuri nuk kryen vepër tjetër penale.  

 Të pandehurën lidhur me pagesën e paushallit gjyqësor,  dhe pagesës së taksës për 

Programin për Kompensimin e Viktimave të Krimit  e ka liruar nga këto shpenzime, nëse do ta 

obligonte do të rrezikonte gjendjen materiale të pandehurit pasi është i gjendjes së dobët 

ekonomike, i pa punë baba i dhjetë fëmijëve shfrytëzues i Asistencës Sociale, nëse do ta 

obligonte do ta rrezikonte gjendjen materiale të të pandehurit. 

 Obligohet i pandehuri që të dëmtuarës KEDS-i  Distrikti në Ferizaj t’i paguaj shumën 

në vlerë prej 510.24 €uro,( pesëqind e dhjetë euro e njëzetë e katër centë ) në emër të dëmit të 

shkaktuar, nën kërcënim të përmbarimit.  

A r s y e t i m 

Prokuroria Themelore në Ferizaj ka paraqitur aktakuzën PP/II.nr.1032/2023 të 

dt.04.09.2023, me të cilën ka ngarkuar të pandehurin F.A., me vendbanim në fshatin ..., 

Komuna Ferizaj, i akuzuar për veprën penale vjedhje e shërbimeve nga neni 314 paragrafi 1  të 

KPRK-së. 

Gjykata duke vepruar rreth kësaj çështje penale  me dt.20.12.2023, ka mbajtur 

shqyrtimin fillestar në të cilin kanë marrë pjesë prokurori i shtetit Sadat Topalli, dhe i pandehuri 

F.A. 

 Në shqyrtimin fillestar gjyqtari ka konstatuar se i pandehuri në afatin ligjor me kohë së 

bashku me ftesën për shqyrtim fillestar ka pranuar edhe një kopje të aktakuzës, ku konform 

nenit 241 paragrafi të KPP-së ( Kodi i Procedurës Penale Nr.08/L-032),  të pandehurin  F.A. e 

ka udhëzuar  për të drejtat e tij dhe pas leximit të aktakuzës nga ana e prokurorit të shtetit 

gjyqtari i vetëm gjykues  është bindur se i pandehuri e ka kuptuar aktakuzën, dhe atij i ka dhënë 

mundësinë të pranoj fajësinë ose të deklarohet i pafajshëm për veprën penale që i vihet në barrë 

sipas aktakuzës. 

I pandehuri F.A., në shqyrtimin fillestar për veprën penale që akuzohet ka deklaruar se 

pranon fajësinë për veprën penale që akuzohet, kërkojë falje për veprën që e kam kryer, nuk jam 

në gjendje të mirë materiale, jam i pa punë, jam i gjendje të rëndë ekonomike, jam me asistencë 

sociale, tani e kam orën e re, e di që kam borxh por për shkak të gjendjes së rëndë ekonomike 

nuk mundem me e pagur borxhin, kërkojë Gjykatës që të ketë parasysh rrethanat lehtësuese me 

rastin e shqiptimit të dënimit  dhe ti shqipton një dënim sa më të butë dhe në të ardhmen nuk do 

të përsërit veprime të tilla. 

Pas pranimit të fajësisë nga ana e të pandehurit gjyqtari në kuptim të nenit 242 par.5 të 

KPP-së, ( Kodi i Procedurës Penale Nr.08/L-032), për vlerësimin e pranimit të fajësisë së të 

pandehurit, ka kërkuar edhe mendimin e prokurorit të shtetit lidhur me pranimin e fajësisë. 

 Prokurori i Shtetit Sadat Topalli, lidhur me pranimin e fajësisë ka deklaruar se nuk e 

kundërshtoj pranimin e fajësisë nga i pandehuri, këtë e bëri vullnetarisht pa presion dhe i 

vetëdijshëm për pasojat e pranimit kjo ka mbështetje edhe në provat e tjera materiale që gjenden 

në shkresat e lëndës.. Kërkojë nga Gjykata që të njëjtin ta shpall fajtorë dhe ta dënojë konform 

ligjit duke i pas parasysh të gjitha rrethanat rënduese dhe lehtësuese, ashtu që me sanksionin e 

shqiptuar të arrihet qëllimi i dënimit. Sa i përket rrethanave të paraparë me nenin 69 dhe 70 të 

KPRK-së, si rrethanë lehtësuese të merret pranimi fajësisë i paraparë me neni 70 par. 3 pika 

3.10,të KPRK-së ndërsa si rrethanë rënduese të merret shkalla e lartë e dashjes e paraparë me 

nenin 70 par. 2 pika 2.2 të KPRK-së.  

 Gjyqtari i vetëm gjykues në kuptim nenit 242 par.2 nën.par.2.1, 2.2,2.3, 2.4 të KPP-së ( 

Kodi i Procedurës Penale Nr.08/L-032), është e bindur se i akuzuari e ka kuptuar natyrën dhe 

pasojat e pranimit të fajësisë, pranimin e ka bërë vullnetarisht duke e mbështetur në provat që 

përmban aktakuza dhe në materialet e prezantuara nga ana e prokurorit të shtetit në provat 

materiale në Procesverbalin me nr.... i dt.14.04.2023, fatura me nr.DFEH..., të dt.26.04.2023, 

Kalkulimi i Rh nr...., të datës 26.04.2023, fotografit si dhe të shikohen shkresat tjera të cilat 

gjenden në lëndë.    

 Duke pas parasysh se gjykata ka aprovuar pranimin e fajësisë nga ana e të pandehurit 

dhe ka vërtetuar se nuk ekziston asnjë rrethanë nga neni 248 par. 1 pika 1.1, 1.2 dhe 1.3 të 

KPP-së, ( Kodi i Procedurës Penale Nr.08/L-032),   si dhe faktin se janë plotësuar kushte nga 

neni 332 par. 4, të KPP-së, ( Kodi i Procedurës Penale Nr.08/L-032), atëherë ne ketë çështje 

penale nuk është zbatuar procedura e provave, por gjykata pas deklarimit të pandehurit  se e 

pranon fajësinë në kuptim të nenit 242 par. 2 të KPP-së, ( Kodi i Procedurës Penale Nr.08/L-

032),   ka vazhduar me shqiptimin e dënimit.  

Gjykata duke i vlerësuar veprimet e të pandehurës në aspektin juridik gjeti se në verimet 

e saj qëndrojnë të gjitha elementet e veprës penale veprën penale vjedhje e shërbimeve nga neni 

314 paragrafi  1 të KPK-së. 

Me rastin e matjes së llojit dhe lartësisë së dënimit gjykata vlerësoi të gjitha rrethanat ne 

kuptim te nenit 69 dhe 70 të KPRK-së, gjeti si rrethanë veçanërisht lehtësuese se në 

shqyrtimin fillestar i pandehuri e ka pranuar fajësinë, është i gjendjes së varfër ekonomike, i 

pa punë shfrytëzues i Asistencës Sociale, prindër i dhjetë fëmijëve rrethanë rënduese gjykata 

nuk gjeti andaj në rastin konkret vlerësoi edhe shkallën e përgjegjësisë penale të pandehurit, 

rrezikshmërinë             konkrete të veprës penale, duke marrë parasysh tërësinë e këtyre rrethanave, të 

pandehurit  i shqiptoi dënim si në dispozitiv të këtij aktgjykimi, i shqipton dënimin me kusht 

me burg       prej 4 ( katër) muajve, të cilat dënime nuk do të ekzekutohet nëse i akuzuari në afatin 

prej 1 (një) viti, nga dita e plotfuqishmërisë së këtij aktgjykimi nuk kryen vepër tjetër penale, 

duke qenë e bindur se një dënim i tillë është në proporcion dhe raport me peshën e veprës 

konkrete penale, rrethanave të kryerjes si dhe personalitetin e të akuzuarit dhe me te arrihet 

qëllimi ndëshkimor në kuptim të preventivës speciale që të pandehurit të mos kryejnë vepra 

penale si dhe në kuptim të preventivës së përgjithshme të parandalimit të kësaj vepre penale në 

shoqëri konform nenit 38 të KPRK-së. 

Gjykata mbi  obligimin e të pandehuri që të dëmtuarës KEDS-it Distrikti  në Ferizaj t’a 

paguaj dëmin që e ka shkaktuar është marr në kuptim të dispozitës së neni462 paragrafi 2  të 

KPPRK-së. 

Vendimi mbi  lirimin e pagesës së së  paushallit gjyqësor dhe kompensimit të viktimave  

është marr në kuptim të dispozitës së nenit 452 paragrafi 4  të KPPRK-së. 

Nga arsyet e cekura më lartë është vendosur si në dispozitiv të këtij aktgjykimi.  

 

GJYKATA THEMELORE NË FERIZAJ 

Departamenti i përgjithshëm-divizioni penal, 

P.nr.2023:188832  me datë 26.12.2023 

                                                                                                                                        Gjyqtari, 

                                                                                                 Adem Shabani 

 

 

 

KËSHILLA JURIDIKE: Kundër këtij aktgjykimi palët kanë të drejtë ankese në Gjykatën 

e Apelit në Prishtinë, në afat prej tridhjetë (30) ditësh, llogaritur nga dita e pranimit të tij. Ankesa 

dorëzohet përmes kësaj Gjykate, në kopje të mjaftueshme për palët dhe Gjykatën. 

 

 

 

 

 

 


